
Аялаймын сені, Қызылорда!

I. ДАМУ МАҚСАТТАРЫНЫҢ 
ОРТАҚТЫҒЫ

Орталық Азия аймағы сан ғасырдан бері біртұтас 
геосаяси және рухани кеңістік ретінде белгілі. Бұл – табиғи 
ресурсы мен адам капиталы мол, мәдени-тарихи мұрасы бай 
өңір. 

Көшпелі және отырықшы өмір салтының үндестігі 
мұндағы шаруашылық жүйенің негізі болып қана қоймай, 
аймақтың өзіндік саяси-құқықтық мәдениетін және кез 
келген өзгеріске бейімдігімен, төзімділігімен ерекшеленетін 
құндылықтар жиынтығын қалыптастыруға ықпал етті.  
Орталық Азия кеңістігі сан алуан империяның құрылғанына, 
ыдырағанына, саяси және экономикалық модельдердің 
табиғи жолмен дамығанына куә болды, бірақ өзіне тән 
бірегейлігін сақтап қалды. Халықтарымыз ежелден түрлі 
өркениетпен тіл табысып, қарым-қатынас орната білді. 
Соның арқасында бұл аймақ өзінің этномәдени және рухани 
ерекшелігін сақтай отырып, Ұлы Жібек жолының және 
тұтастай алғанда үлкен Еуразияның тарихында шешуші рөл 
атқарды.

Дамудың жаңа тарихи кезеңінде елдеріміз көптеген 
сынақ пен қиындықты бастан өткерді. Дегенмен Орталық 
Азия республикалары «қалыптаспаған мемлекеттердің» 
қатарына немесе failed states деп аталатын топқа қосылады 
деген пессимистік болжам расталған жоқ. Аймақтағы елдер 
өздерінің қалыптасқан дербес мемлекет екенін дәлелдеп, 
халықаралық қауымдастықтағы лайықты орнын алды. 
Халықтарымыздың бірлігі мен даналығының арқасында 
біз өзіміздің аумақтық тұтастығымызды, еркіндігіміз бен 
егемендігімізді нығайттық.

Бүгінде өңірдегі әрбір елдің мемлекеттік құрылыс, 
нарықтық экономиканы дамыту, мәдени мұрасын қалпына 
келтіру, ұлттық бірегейлігін қалыптастыру ісінде өзіндік 
тәжірибесі бар десек, артық айтқандық емес.

Қоғамдық және мемлекеттік институттар жаңғыртылды. 
Дамыған инфрақұрылым мен өнеркәсіп желісі құрылды, 
мыңдаған шақырым жаңа теміржол мен автокөлік жолы 
салынды, маңызды әлеуметтік нысандар бой көтерді. 
Біздің ашықтық пен жаңару жолындағы бағытымыз 
ұлттық экономикаларымыздың дәйекті түрде өсуін және 
олардың әлемдік экономикалық қатынастарға ықпалдасуын 
қамтамасыз етті. Білім беру, денсаулық сақтау және 

зейнетақы жүйелері нің жоспарлы дамуы халықтың 
әлеуметтік-экономикалық жағдайы ның айтарлықтай 
жақсаруына септігін тигізді.

Өңірдегі мемлекетаралық қатынастар да түбегейлі өзгеріске 
ұшырады. Елдеріміздің арасында барлық деңгейде сындарлы 
екіжақты және көпжақты диалог жолға қойылды, өзара тиімді 
ынтымақтастық дамып келеді. Осыған дейін аймақтағы қарым-
қатынасты жан-жақты дамытуға кедергі келтіріп, қайшылық 
туғызған мәселелерді шешу жолындағы жетістіктеріміздің 
мән-маңызы зор.

Су-энергетика саласында өзара тиімді шешім табуға 
қатысты табыстарымызды жоғары бағалауға болады. Мем-
лекеттік шекараларды делимитациялауға, шекарадағы өт-
кізу бекеттерінің жұмысын жетілдіруге, көлік қатынасын 
кеңейтуге, жаңа бағыттарды іске қосуға және азаматтардың 
барыс-келісін жеңілдетуге қатысты мәселелерді кезең-
кезеңімен шешуге қолайлы жағдай жасалып отыр. Өңірдің 
ұзақмерзімді қауіпсіздігін және өркендеуін қамтамасыз ету 
үшін күш біріктіру жолындағы іс-қимылдар да тұрақты 
түрде жүзеге асырылып келеді. Бұл бағыттан айнымасымыз 
анық.

Бүгінгі таңда бес мемлекет арасындағы саяси, сауда-
экономикалық және мәдени-гуманитарлық қатынастар 
нақты мазмұнға ие болып, терең стратегиялық әріптестік пен 
одақтастық деңгейге көтерілді. Орталық Азия мемлекеттері 
сыртқы саяси қарым-қатынаста өзінің салиқалы стратегиясын 
жасай алды. Бұл қадам еларалық және өңіраралық мүдделер 
тепе-теңдігін сақтап, елдеріміздің жаһандық үдерістерге 
толыққанды қатысуына жол ашты.

Орталық Азия елдері ТМД, ШЫҰ, АӨСШК, ЭЫҰ, ЕАЭО, 
ТМҰ және басқа да табысты әрі ықпалды ұйымдардың 
құрылтайшысы ретінде бейбітшілікті жақтайтын мемлекеттер 
екенін дәлелдей отырып, өзінің идеялары мен жобаларын 
көпжақты құрылымдарда белсенді түрде ілгерілетіп келеді. 
Міне, осының бәрі «Орталық Азия бестігін» Еуразия 
құрлығының төрінде тұрақты дамып келе жатқан бақуатты 
елдер деп сеніммен айтуға мүмкіндік береді.

Ортақ тарихымыз, ғасырлар бойы жалғасып келе жатқан 
достығымыз бен тату көршілік дәстүріміз бауырлас халықтарды 
бұрынғыдан да жақындастыра түсетін мызғымас тұғыр болып 
қала беретіні анық.

Қасым-Жомарт ТОҚАЕВ,
Қазақстан Республикасының Президенті

Орталық азия ренессансы:

2-бетте

орнықты даму және өркендеу жолы

Алдымен қала әкімі жаңадан 
тағайындалған қалалық полиция 
басқармасының бастығы Дәулет 
Беркімбаевты таныстырып, қызметіне 
сәттілік тіледі.

Мұнан соң қалалық тұрғын үй-
коммуналдық шаруашылығы, жо-
лаушылар көлігі және автомобиль 
жолдары бөлімінің басшысы Мұрат 
Әбсұлтанов жылу беру маусымына 
дайындық барысын баяндады.

– Қазіргі таңда қаладағы көп-
қабатты 1200 тұрғын үйдің 808 
орталықтандырылған жылу жүйесіне 
қосылған. Қалған 277 үй автономды 
модульді бу қазандықтары арқылы 
жылытылады. Бүгінде мамандар бар-
лық жүйелерді тексеруден өткізіп, 
кемшіліктерді жөндеуде. Алдағы жылу 
беру маусымына қажетті резервтік 
мазут отыны дайын, ал «көгілдір отын» 
желісіне қосылмаған жеке секторлар 
мен ауылдарды қамтуға 85 000 тонна 
қатты отын қоры алынуда, – деді Мұрат 
Әбсұлтанов.

Сонымен қатар облыстық, қалалық 
білім бөліміне қарасты 9 мектеп  пен  
9 балабақшаның бу қазандықтарын 
сұйық отыннан газға ауыстыруға жоба 
сметалық құжатын әзірлеп мемлекеттік 
сараптамадан өткізуді ұсынды.

Қазақтың бірінің біріне қаскүнем болмағының, 
бірінің тілеуін бірі тілеспейтұғынының, рас сөзі аз 
болатұғынының, қызметке таласқыш болатұғынының, 
өздерінің жалқау болатұғынының себебі не? 

Һәмма ғаламға белгілі данышпандар әлдеқашан 
байқаған: әрбір жалқау кісі – қорқақ, қайратсыз 
тартады; әрбір қайратсыз – қорқақ, мақтаншақ келеді; 
әрбір мақтаншақ – қорқақ, ақылсыз, надан келеді; әрбір 
ақылсыз – надан, арсыз келеді; әрбір арсыз жалқаудан 
сұрамсақ, өзі тойымсыз, өнерсіз, ешкімге достығы жоқ 
жандар шығады.

Мұның бәрі төрт аяқты малды көбейтеміннен басқа 
ойының жоқтығынан; өзге егін, сауда, өнер, ғылым  
секілді нәрселерге салынса, бұлай болмас еді. 

Әрбір мал іздеген малым көп болса, өзімдікі де, 
балаларым да малды болса екен дейді. 

Ол мал көбейсе малшыларға бақтырмақ, өздері 
етке, қымызға тойып, сұлуды жайлап, жүйрікті байлап 
отырмақ. 

Қыстауы тарлық қылса, арызы жеткендік, сыйы 
өткендік, байлық қызметімен біреудің қыстауын сатып 
алмақ, ептеп алмақ, тартып алмақ. Ол қыстауынан 
айырылған және біреуге тиіспек, я болмаса 
орынсыздығынан елден кетпек, әр қазақтың ойы осы.

Осылар біріне бірі достық ойлай ала ма? Кедей 
көп болса, ақысы кем болар еді, малдан айырылғандар 
көбейсе, қыстауы босар еді деп, мен ананы кедей 
болса екен деп, ол мені кедей болса екен деп, әуелде 
ішімізбен қас сағындық. Әрі-беріден соң сыртымызға 
шықты, жауластық, дауластық, партияластық. 
Осындай қастарға сөзім өтімді болсын және де ептеп 
мал жиюға күшім жетімді болсын деп, қызметке 
болыстық, билікке таластық.

Сонан соң не момынның баласы бөтен жаққа 
шығып, еңбек қылып, мал іздемейді, егін, сауданың 
керегі жоқ болады. Өз басын өзі осындай таласпенен 
кісі көбейтеміз деп партия жиғандардың бүгін біреуіне, 
ертең біреуіне кезекпен сатады да жүреді. 

Ұрылар тыйылмайды. Ел тыныш болса, оның 
ұрлығын ешкім сүйемес еді. Ел екі жар болған соң, 
кім ант ішіп ақтап, арамдығын жақтап, сүйеймін 
десе, соған жақ болып сүйеніп, бұрынғыдан ұрлығын 
әлденеше есе асырады.

Елдегі жақсы адамдардың бәрінің үстінен бекер, 
өтірік «шапты, талады» деген әртүрлі уголовный 
іс көрсетіп, арыз береді. Оған дознание – тергеу 
шығарады. Өтірік, көрмегенін көрдім деуші куәлар да 
әлдеқашан дайындап қойылған, бағанағы жақсы адам 
сайлауға жарамасы үшін. Ол адам басын құтқармақ 
үшін жамандарға жалынса, оның да адамдығының 
кеткені, егер жалынбаса, тергеулі, сотты адам болып, 
ешбір қызметке жарамай, басы қатерге түсіп өткені. 

Ол болыс болғандар өзі қулық, арамдықпенен 
болыстыққа жеткен соң, момынды қадірлемейді, 
өзіндей арам, қуларды қадірлейді, өзіме дос болып, 
жәрдемі тиеді деп, егер қас болса, бір түрлі өзіме де 
залал жасауға қолынан келеді деп.

Осы күнде қазақ ішінде «ісі білмес, кісі білер» 
деген мақал шықты. Оның мәнісі: «ісіңнің түзулігінен 
жетпессің, кісіңнің амалшы, айлалылығынан 
жетерсің» деген сөз. 

Үш жылға болыс сайланады. Әуелгі жылы «Сені 
біз сайламадық па?», – деп елдің бұлданғандығымен 
күні өтеді. Екінші жылы кандидатпенен аңдысып күні 
өтеді. Үшінші жылы сайлауға жақындап, тағы болыс 
болып қаларға мүмкін болар ма екен деп күні өтеді. 
Енді несі қалды? 

Осы қазақ халқының осындай бұзықшылыққа тар-
тып, жылдан жылға төмендеп бара жатқанын көрген соң, 
менің ойыма келеді: Халықтың болыстыққа сайлай мын 
деген кісісі пәлен қадәрлі орысша образование алған кісі 
болсын. Егер де орталарында ондай кісісі жоқ болса, 
яки бар болса да сайламаса, уезный начальник бірлән 
военный губернатордың назначениесі бірлән бола ды 
десе, бұл халыққа бек пайдалы болар еді. Ананың себебі: 
әуелі қызметқұмар қазақ балаларына образование беруге 
бірлән – пайдалы іс, екінші – назначениемен бірлән 
болған болыстар халыққа міндетті болмас еді, ұлықтар ға 
міндетті болар еді.

Уә және назначение қылғанда тергеуі, сұрауы 
барлығына қарамаса, өтірік арыз берушілер азаяр еді, 
бәлки жоғалар еді. Уә және әрбір болыс елде старшина 
басы бір би сайланғандық, бұл халыққа көп залал 
болғандығы көрініп, сыналып білінді. Бұл билік деген 
біздің қазақ ішінде әрбір сайланған кісінің қолынан 
келмейді. Бұған бұрынғы Қасым ханның «Қасқа 
жолын», Есім ханның «Ескі жолын», Әз Тәуке ханның 
«Күлтөбенің басындағы күнде кеңес» болғанда «Жеті 
жарғысын» білмек керек. Әм, ол ескі сөздердің 
қайсысы заман өзгергендікпенен ескіріп, бұл жаңа 
заманға келіспейтұғын болса, оның орнына татымды 
толық билік шығарып, төлеу саларға жарарлық кісі 
болса керек еді, ондай кісі аз, яки тіпті жоқ.

Бұрынғы қазақ жайын жақсы білген адамдар 
айтыпты: «Би екеу болса, дау төртеу болады» деп. 
Оның мәнісі – тақ болмаса, жұп билер таласып, дау 
көбейте береді дегенмен айтылған сөз. Өйтіп би 
көбейткенше, әрбір болыс елден толымды-білімді 
үш-ақ кісі билікке жыл кесілмей сайланса, олар 
түссе, жаманшылығы әшкере білінгендікпенен түссе, 
әйтпесе түспесе.

Ол билерге даугер адамдар қалмай, екеуі екі кісіні 
билікке таңдап алып, үстіне біреуді посредникке 
сайлап алып, біте берсе, егер оған да ынтымақтаса 
алмаса, бағанағы үш бидің біреуін алып, яки 
жеребемен сайлап алып жүгінсе, сонда дау ұзамай, 
бітім болар еді.

Бүгін – АБАй күні

абайдың үшінші 
қара сөзі

– Бақдәулет Құлбекұлы, әңгіменің әлқиссасын құрылысшы 
деген кім деген сауалдан бастасақ... Олардың қоғам үшін маңызы 
қаншалықты?

– Біз айналамыздағының бәрінің әдемі болғанын қалаймыз. Білесіз 
бе, сол әдеміліктің бәрі майталман құрылысшылардың қолынан 
шығады. Әрбір кірпіштің өз орнына дөп түсіп, әрбір ғимараттың өз 
талабын сақтай отырып, орналасуына, сонау іргетастың орнынан бастап 
еңбектенеміз. Жердің қаттылығы, мықтылығы, ол жерге іргетас қалаған 
сәтте қандай жағдайда болатыны – барлығын ескереміз. Өйткені бүгін 
салынған ғимарат алдағы 50-100 жылда да қызмет етуі керек. Осы 
жерде ең үлкен жауапкершілік бар. Салынған нысан қанша жыл тұрса 
да, сол ғимаратқа кіріп-шығатын әрбір адамның өміріне қауіпсіз болу 
керек. Міне, құрылысшылардың қоғам үшін маңызына тоқталсақ, 
олардың қоғамдағы орны адам жанының арашашысы атанған ақ 
халатты, алтын қолды дәрігерлерден бір мысқал да кем емес. «Теңіз 
тамшыдан құралады» деген бар. Мына біз өмір сүріп жүрген көркі көз 
тартар шаһарымыз да осы құрылысшылардың қолымен қаланған әрбір 
детальдан құралған. Ең дұрыс анықтама осы болар...

– Қазір мекеменің құрылып, жұмыс істей бастағанына 30 
жылдай уақыт болыпты. Осы уақыт аралығында қандай маңызды 
нысандар салдыңыздар?

– Әрине, барлығын тізіп айтып шығу мүмкін емес. Бірақ ойға 
іліккен маңыздыларын атап өтуге болады. 1998 жылдан осы аралыққа 
дейін мекеме облыс және аудандарда, Қызылорда қаласында, сондай-
ақ республика деңгейінде апатты болған аймақтарда көптеген құрылыс 
нысанын салып, күрделі жөндеуден өткізіп, халық игілігіне пайдалануға 
бердік. Біз облыстың орталығында ғана емес, барлық елді мекендерде 
де өзіміздің қолтаңбамызды қалдырдық. Мәселен, Сырдария ауданында 
тұрғын үйлердің құрылысы, Қазалы ауданы Әйтеке би кентіндегі №70 

орта мектепке кеңейту жұмысы, Жалағаш кентіндегі 464 орындық 
мектеп құрылысы біздің құрылысшылардың қолынан шықса, қалаға 
қарасты бірнеше елді мекендерде Қызылөзек, Қызылжарма, Ақсуат, 
Қарауылтөбе ауылдық округтерінде де тұрғын үйлер салдық.  Жалағаш 
кентіндегі Оқушылар үйінің құрылысы да – біздің жұмысымыздың 
бірі. Қызылорда қаласындағы Жібек жолы шағын ауданындағы 60 
пәтерлі №12 коммуналдық тұрғын үйы, Жалағаш кентіндегі Халыққа 
қызмет көрсету ортылығы, Жалағаш кентіндегі орталық алаңды қайта 
жаңғырту жұмысы, Қызылорда қаласы Сырдария шағын ауданындағы 
40 пәтерлі №21 ипотекалық тұрғын үй, Сырдария шағын ауданындағы 
40 пәтерлі №1 жалдамалы тұрғын үй, Әбілдә Тәжібаев атындағы 400000 
кітап қорын сақтайтын облыстық әмбебап кітапхана, Жібек жолы 
көшесі №1, 12 үйлер, Жасөспірімдер үйі, Құдабаев көшесіндегі 90 
орындық санаторлық типтегі балабақша, Бейбарыс сұлтан көшесіндегі 
№2 тұрғын үй құрылысы, Жалағаш ауданы Шәменов ауылындағы 
дәрігерлік амбулатория, Қызылорда қаласы Титов қыстағының тұрғын 
ауданындағы 24 пәтерлі тұрғын үй құрылысы, Шүкіров көшесіндегі 
мектеп-интернаттың әкімшілік  ғимаратын орналастыру үшін 
қайта жаңғырту арқылы күрделі жөндеу құрылысы – біздің салған 
нысандарымыздың қатарында. Мұнан өзге де қаншама жүздеген тұрғын 
үй мен әлеуметтік нысандар бар. Сырдария өзенінің сол жағалауынан 
да тұрғын үйлер салдық. Өткен жылы Нұрсұлтан Назарбаев даңғылы 
бойындағы №101 мектеп жанынан 375 орындық және №264 мектеп 
жанынан 550 орындық бастауыш сынып оқу корпусы мен Тасбөгет 
кентінде дене шынықтыру-сауықтыру кешені де біздің қолтаңбамыз 
қалған нысандар. Айте берсек, көп. Осы отыз жылға жуық уақытта біз 
салған қаншама нысан ел игілігіне қызмет етіп келеді. Жанынан өткен 
сайын кеудеңді мақтаныш сезімі кернейді... 

Сала мамандарын құрыш қолды құрылысшы деп бекер айтпаса керек-ті. 
Алтай мен Атырау арасындағы алып атырап төріндегі аспанмен астасқан зәулім 
ғимараттардың әрбірінде олардың қолтаңбасы бар. Сыр бойында да еңбегі еленіп, 
құрмет төріне шыққан құрылысшылар жетерлік. Құрылысшылар күні қарсаңында біз 
«Интегрострой» ЖШС директоры, «Ерен еңбегі үшін» медалінің иегері, «Қызылорда 
қаласының Құрметті азаматы» Ысқақов Бақдәулет Құлбекұлымен сұхбаттасқан едік. 

Бақдәулет ЫсқАқов, 
«Интегрострой» ЖШс директоры:

ҚҰРЫЛЫСШЫЛАР 
ҚҰРМЕТКЕ ЛАЙЫҚ

тАмЫздЫң екінШі ЖексенБісі  – құрЫлЫсШЫлАр күні қАлА тЫнЫсЫ

Жылу беру 
маусымына 

дайындық қалай?

Қала әкімі Нұржан Ахатовтың 
төрағалығымен аппараттық 

мәжіліс өтті. Онда жылу беру 
маусымына дайындық барысы 

мен салық базасын ұлғайту 
мәселесі талқыланды.

4-бетте3-бетте

АҚмЕшіТ АпТАлығы

II. ДАМУДЫҢ ЖАҢА КЕЗЕҢІНДЕГІ 
АЙМАҚТЫҢ РӨЛІ

Орталық Азия мемлекеттері мен халықтары географиялық 
орнына байланысты ғасырлар бойы бірін-бірі мәдени жағынан 
байытуға және құрлықта өркениетаралық диалог орнатуға 
ықпал етті, бейбітшілік пен өзара түсіністікті сақтау ісіне 
қомақты үлес қосты. Орталық Азия қазір де осы ізгі әрі 
жауапты миссиясын табысты жалғастырып келеді.

Біздің мемлекеттеріміз Біріккен Ұлттар Ұйымы Бас 
Ассамблеясының маңызды қарарларының тең авторлары 
атана отырып, жаһандық орнықты даму, жалпыға бірдей 
қауіпсіздік пен тұрақтылықты қамтамасыз ету, өңірлік және 
халықаралық құрылымдар аясында бір-біріне қолдау көрсету 
сияқты мәселелер бойынша ортақ ұстанымнан айныған емес.

«ОА плюс» форматындағы жаңа диалог орындарының 
пайда болуы Орталық Азияның халықаралық саясат субъектісі 
ретіндегі саяси салмағы арта түскенін аңғартады. Осыған 
дейін мұндай форматта 9 саммит және жоғары деңгейдегі 
кездесу өтті. Кейінгі екі жылда «ОА – РФ» (Астана), «ОА 
– ҚХР» (Сиань), «ОА – АҚШ» (Нью-Йорк), «ОА – ГФР» 
(Берлин) бірінші саммиттері, ОА және Еуропалық Одақ 
мемлекеттері басшыларының екі кездесуі (Астана, Шолпан-
Ата), «ОА – ПШАМЫК» (Жидда) бірінші саммиті, сондай-ақ 
«ОА – Үндістан» саммиті (онлайн форматта) өткізілді. Биыл 
Астанада алғаш рет «ОА – Жапония» саммиті өтеді.

Осы форматтағы өзара ықпалдастыққа басқа да елдер, 
халықаралық ұйымдар қызығушылық танытып отырғанын 
атап өткен жөн. Осылайша, өңірдің әлемдік арена субъектісі 
ретіндегі орнын бекітуге маңызды қадам жасалып жатыр.

Жаңғыртуға және озық білімге ұмтылумен қатар, дәстүрлі 
құндылықтарды ұстану жолы – Орталық Азияның даму 
бағдары. Сөйтіп, біздің аймақ жаңарып жатқан халықаралық 
жүйенің дербес әрі ықпалды мүшесіне айналып келеді. Бүгінде 
біз халықаралық геосаяси және геоэкономикалық өзгерістердің 
Еуразиядағы орталығы ретіндегі рөлімізді нығайтуды көздеп 
отырмыз.

Өңірдің экономикалық салмағының арта түсуі, иннова-
циялар үшін ашық болуы және зияткерлік әлеуеті оның қазіргі 
заманғы әлемдік құрылымның негізгі қозғау шы күштерінің 
біріне айналуына мүмкіндік беретін алғышарттарды қалыптас-
тырады. Біздің мемлекеттеріміздің бұған қажетті барлық 
ресурсы мен мүмкіндігі бар.

Сыртқы әріптестерімізбен бірлесіп жүргізетін өңірлік 
жобалар аясындағы ортақ ұстанымдарымызды диалог алаңда-
рында жан-жақты ілгерілету үшін күш біріктіру мәселесі 
ерекше назар аударуға лайық.

Орталық Азияны Еуропа мен Азияның арасындағы көпір 
ретінде ғана емес, халықаралық қатынастар саласында жаһан-
дық деңгейдегі жаңа орталыққа айналуға қабілетті жеке 
ойыншы ретінде танытатын уақыт келгеніне сенімдімін.

 

III. ӨЗАРА ЫҚПАЛДАСТЫҚТЫҢ 
ЖАҢА ФОРМАТЫ

Алдағы он жыл біздің аймақтың болашағын айқындайтын 
кезең болатыны айдан анық. Осы тарихи мүмкіндікті 
қаншалықты тиімді пайдалана алатынымыз тек өзімізге 
байланысты.

Жаһандық геосаяси ахуал аумалы-төкпелі болып тұрған 
қазіргі кезде біз өңірде өзара сенімге және ортақ әрі біртұтас 
қауіпсіздікке негізделген кеңістік құрдық, өңірлік ықпалдастыққа 
бөгет кедергілерді жойдық, көп қырлы ынтымақтастығымызды 
жоғары сапалы деңгейге шығаратын тұғыр қалыптастырдық.

Қазақстан бүгінде Қырғызстан, Тәжікстан, Өзбекстан 
елдерімен одақтастық қатынас орнатып, Түрікменстанмен 
стратегиялық әріптестікті дәйекті түрде кеңейтіп келеді. 
Халықтарымыздың өзара жақын болуға ұмтылысы барлық 
деңгейдегі байланыстың күшеюінен де көрінеді. Мемлекет 
басшыларының бір-біріне жиі сапарлап, тұрақты кездесуі 
парламентаралық, үкіметаралық және ведомствоаралық 
байланыстарды тереңдетуге тың серпін берді.

Белсенді саяси диалог пен ізгі ниет бесжақты ықпалдастықты 
дамыту ісінде маңызды ұйыстырушы факторға айналды. 
Өңірдегі мемлекеттер бір-бірінің тәуелсіздігін, егемендігін 
және аумақтық тұтастығын құрметтеу, келіспеушіліктер 
туындай қалса оны бейбіт жолмен шешу сияқты іргелі 
қағидаттарға негізделген ынтымақтастықтың Орталық Азияға 
ғана тән бірегей үлгісін қалыптастырды.

Орталық Азия мемлекеттері басшыларының Астанада, 
Ташкентте, Түрікменбашыда, Шолпан-Атада, Душанбеде бес 
консультативтік кездесуі болды. Соның нәтижесінде өңірлік 
ықпалдастық барынша тереңдеп, кеңейе түсті. Тіпті бұрын-
соңды болмаған деңгейге көтеріліп, интеграциялық үдерістер 
дәйекті, жүйелі және ең бастысы, үздіксіз сипатқа ие болды 
десем, артық айтқандық емес.

2018 жылы Астанада өткен алғашқы кездесуде өңірдегі бес 
елдің ықпалдастығына қатысты негізгі бағыттар айқындалды. 
Соның арқасында өңірлік қауіпсіздікті қамтамасыз ету 
саласындағы байланыстар жандана түсті.

2019 жылы Ташкенттегі екінші кездесуде Орталық Азия 
көшбасшылары өңірлік ықпалдастықты нығайта түсетін 
болашағы зор бірқатар бастама көтерді. Атап айтқанда, 
Қазақстан ХХІ ғасырда Орталық Азияны дамыту үшін Достық, 
тату көршілік және ынтымақтастық туралы шартқа қол қою, 
сондай-ақ өңір елдерінің Қауіпсіздік кеңестері хатшыларының 
тұрақты кездесуін өткізу қажеттігі туралы ұсыныс білдірді. 
Саммиттерді өткізу регламентінің қабылдануы басқосудың 
маңызды нәтижесі болғаны даусыз.

2021 жылы Түрікменбашы қаласындағы үшінші саммит 
өте мазмұнды өтті. Мемлекет басшылары Парламентаралық 
форум мен Жастар форумын шақыру, Іскерлік кеңес құру 
туралы бастама көтерді. Консультативтік кездесулер 
символикасының бекітілуі де – айтулы қадам.

2022 жылы Шолпан-Атада өткен төртінші кездесудің 
басты саяси қорытындысы ретінде ХХІ ғасырда Орталық 
Азияны дамыту үшін Достық, тату көршілік және 
ынтымақтастық туралы бесжақты шартқа қол қою рәсімінің 
басталуын, сондай-ақ Орталық Азияның «Жасыл күн тәртібі» 
бағдарламасының және көпжақты форматтар аясындағы 
ықпалдастық тұжырымдамасының бекітілуін айтуға болады.

2023 жылы Душанбедегі мерейтойлық бесінші кездесуде 
Орталық Азия мемлекеттері басшыларының консультативтік 
кездесулерінің форматын институттандыру жолында алғаш қы 
қадам жасалды. Елдердің көшбасшылары Ұлттық үйлестіру-
шілер кеңесін (Орталық Азия мемлекеттері басшыларының 
консультативтік кездесулері істері бойынша) құру туралы 
шешім қабылдады.

Астанадағы алтыншы консультативтік кездесуде көлік 
саласындағы ведомство басшыларының басқосуы одан әрі 

жалғасады, энергетика министрлерінің алғашқы кездесуі 
болады. Сондай-ақ өңірдегі мемлекеттердің бұқаралық ақпарат 
құралдарына және ақпарат мәселелеріне жауапты министрлері 
мен өзге де лауазымды тұлғаларының кеңесі өтеді.

Жалпы алғанда, жоғары деңгейдегі жүйелі кездесулер 
барлық бағыт бойынша бірлескен жұмысқа елеулі серпін 
берді. Өңірлік ынтымақтастықты дамытуға арналған жол 
карталарының қабылдануы бұған зор септігін тигізіп отыр. 
Оларға ықпалдастықты нығайту жөніндегі нақты іс-шаралар 
енгізілген. Соның нәтижесінде, аймақта сауда-экономикалық 
және іскерлік байланыстар айтарлықтай жанданды. Орталық 
Азия аумағы тарих тұрғысынан қарағанда тым қысқа мерзім 
ішінде сауда, инвестициялық және көлік-коммуникациялық 
әлеуеті жылдам артып келе жатқан өзара тиімді ынтымақтастық 
кеңістігіне айналды.

Кейінгі 5 жылда (2018-2023 жылдар) өзара сауда айна-
лымы 2 есеге жуық көбейіп, 5,7 миллиард доллардан 11 
миллиард долларға дейін артты. Өткен жылдың қорытындысы 
бойынша ішкі тауар айналымы 25 пайызға өсті. Соның ішінде 
Қазақстанның Орталық Азия елдерімен саудасы былтыр 26,8 
пайызға артып, 8 миллиард долларға жетті.

Бірлескен ірі жобалар оған қатысушы елдерге қомақты 
пайда әкеліп қана қоймай, Орталық Азия экономикасының 
бүкіл құрылымын өзгертіп отыр.

Шекара маңындағы аудандарда сауда-логистика және 
өнеркәсіп хабтарының желісін дамыту ісі ынтымақтастықтың 
маңызды бағыты саналады. Бұл хабтар өзара сауда мен ортақ 
инвестициялық қызметті алға бастайтын жаңа драйвер бола 
алады.

Елдеріміздің көлік-логистикалық әлеуетін тиімді 
пайдалану дың стратегиялық маңызы артып келеді. Бұл сала 
өңірдің қарқынды дамуына жаңаша серпін беретін қозғаушы 
күшке айналуға тиіс.

Экономикалық өрлеудің нақты бастауы саналатын өнер-
кәсіп, энергетика, ауыл шаруашылығы, көлік және цифр-
ландыру салаларында бірлескен кәсіпорындар құруға көп көңіл 
бөлініп жатыр. Орталық Азия мемлекеттерінің өнеркәсіптік 
кооперациясын дамыту жөніндегі іс-қимыл жоспарының биыл 
бекітілуі осы бағыттағы маңызды қадам болмақ.

IV. ӨҢІРЛІК ЫҚПАЛДАСТЫҚТЫҢ 
КЕЛЕШЕГІ ТУРАЛЫ 

ЖАЛПЫ ПАЙЫМ
Осының алдында Душанбеде өткен саммит бес 

мемлекеттің «ортақ мекенін» трансформациялау жолында күш 
жұмылдыруы Орталық Азияның экономикасы дамыған және 
көркейген өңірге айналуына қуатты серпін беретінін тағы 
бір дәлелдеді. Бұл ретте Астана кездесуі өңір мемлекеттерін 
алдағы бес жылда (2024-2028 жылдар) дамытуға арналған 
жаңа кезеңнің бастауы болуға тиіс.

Қазіргі жаһансыздану жағдайында Орталық Азия 
елдерінің өңірішілік ықпалдастығы оның ерекше өркениет 
ареалы ретінде өзін өзі сақтауы үшін де, біртұтас болмыс 
ретінде өңірді тұрақтандыру үшін де аса өзекті. Елдеріміз бен 
халықтарымыздың тарихы мен мәдениеті ортақ болғандықтан, 
бес мемлекет бірін бірі толықтырып отырады. Бұл бізді 
біріктіретін басты күш болуға тиіс.

Ұлы әл-Фарабидің «Халықтар бақытқа жету үшін бір-біріне 
көмектесе білсе, бүкіл жер беті ізгілікке толады» деген сөзі 
бар. Дамудың жаңа кезеңінде біздің алдымызда осы өңірдің 
және оны мекен еткен халықтардың тағдырын айқындайтын 
бірқатар маңызды мақсат-міндет тұр.

Бірінші. Орталық Азияда ғана емес, сонымен қатар іргелес 
жатқан аймақтарда да бейбітшілік пен тұрақтылықты 
сақтау – ұзақ мерзімге арналған өркендеу мен дамудың 
маңызды алғышарты.

Қазақстанның сыртқы саясатындағы басым бағыттың бірі 
– тепе-теңдікті сақтауға ұмтылу. Біз әрдайым «Бейбітшілік 
бәрінен қымбат» деген қағиданы ұстанамыз. Қазақстан әлем 
қоғамдастығының жауапты мүшесі ретінде халықаралық 
құқық қағидаттарын қатаң сақтау, егемендікті құрметтеу және 
шекараның тұтастығына қол сұқпау қажет деп санайды.

Қазақстанның бұл пайымымен келісетін елдер аз емес 
деп сеніммен айта аламын. Көптеген елдің ұстанымдары бір-
біріне ұқсайды. Оның бәрі әділ әрі болжауға болатын әлемдік 
тәртіп орнатуға негізделген. Бұл ұстаным қазіргі беймаза 
заманда болашақ туралы сындарлы көзқарас қалыптастыруға 
жол ашады.

Орталық Азияның айналасында күрделі әскери-саяси ахуал 
сақталып отырған қазіргі жағдайда қорғаныс саясаты мен 
қауіпсіздік саласында бірлесе әрекет жасау қажеттігі туын-
дайды. Өңірлік қауіпсіздік жүйесін құру, оның ішінде Орталық 
Азияның қауіпсіздігіне байланысты сын-қатерлер тізімін және 
оның алдын алу шараларын әзірлеу мәселесі өте өзекті.

Орталық Азияда біртұтас қауіпсіздік кеңістігін 
қалыптастыру, бұрыннан бар және жаңадан пайда болған 

қауіп-қатерлерге қарсы күресуге қатысты негізгі түйткілдерді 
шешетін кешенді тәсілдер қарастыру, олардың алдын алу және 
қатерлер туындаса қолға алынатын шараларды ойластыру, 
сондай-ақ БҰҰ-мен және осы саладағы басқа да халықаралық, 
өңірлік ұйымдармен белсенді ықпалдастық орнату аймақтағы 
мемлекеттердің ең басты басымдықтары саналады.

Екінші. Экономикалық әлеуетімізді одан әрі арттыру, 
ықпалдастықты тереңдету.

Көпжақты ықпалдастықтың берік экономикалық негізін 
қалыптастыру мәселесі біздің елдеріміздің айнымас міндеті 
болып қала беретіні сөзсіз. Өңірдегі мемлекеттердің 
бірлескен күш-жігері мен қуатты экономикалық әлеуетінің 
арқасында Орталық Азия аумағы сауда, инвестиция, ғылым 
және инновация саласында зор мүмкіндіктері бар кеңістікке 
айналып отыр.

Елдеріміздің жалпы аумағы – 3882000 шаршы шақырым, 
халқының саны 80 миллионнан асады, ал ішкі жалпы өнімі 
450 миллиард долларға жуықтайды. Әлемдегі уран қорының 
шамамен 20, мұнайдың 17,2, табиғи газдың 7 пайызы – біздің 
аймақтың еншісінде. Орталық Азия көмір өндіруден әлемде 
10-шы, электр энергиясын өндіруден 19-орында тұр.

Біздің экономикаларымыз бірін-бірі толықтырып отырады. 
Бұл жағдай елдеріміздің сыртқы факторларға лайықты төтеп 
беруін қамтамасыз етіп, сауда-өндіріс саласындағы циклдерді 
әртараптандыруға мүмкіндік береді. Бірлескен экономикалық 
жобаларды тиімді іске асыру осы үдеріске оң ықпал ете алады.

Экономикаларымызды технологиялық жағынан дамыту 
– маңызды міндет. Біз табиғи ресурстарға тәуелділіктен 
біртіндеп арылуымыз қажет. Осы ретте медиа, кино, 
музыка, дизайн, білім беру және ақпараттық технологиялар 
саласын қамтитын креативті индустрия мен цифрландыру ісі 
экономикаға тың серпін беретін күшке айнала алады. Өңір 
елдерінің осы бағытта бірлескен жобалар әзірлеуге әлеуеті де 
жетеді.

Цифрлық және креативті индустрияның жаппай қарқын 
алуы шикізатқа сүйенген экономикадан зияткерлік сипаттағы 
өндіріске дәйекті түрде көшуге ықпал ететін болады. 
Орталық Азияның ықпалдастығы біздің елдеріміздің ұлттық 
экономикалық өсімінің басты себепшісі болмағанымен, оның 
негізгі қайнар көзінің бірі бола алатынына сенімдімін.

Үшінші. Өңірдің жер жүзіндегі ең маңызды көлік-
логистика және транзит хабтардың біріне айналуға толық 
мүмкіндігі бар.

Орталық Азия аймағы күн өткен сайын жаһандық көлік 
қатынастарының басты тармағына айналып келеді. Бұл 
ретте ең алдымен, Қытайдың бастамасымен қолға алынған, 
болашағынан зор үміт күттіретін «Бір белдеу, бір жол» 
жобасын және «Солтүстік – Оңтүстік» халықаралық көлік 
дәлізін атап өтуге болады. Бұл жобаларға өңірдегі елдердің 
бәрі белгілі бір деңгейде қатысып жатыр.

Қазір біздің мемлекеттеріміз жаңа көлік дәліздерін 
қалыптастыруға қатысты басқа да маңызды идеяларды жүзеге 
асыруға кірісті. Қазақстан өзінің серіктестерімен бірлесіп, 
Транскаспий халықаралық көлік бағдарын (Орта дәліз) 
барынша дамытып жатыр. Осы бағытпен тасымалданатын жүк 
көлемі орта мерзімде бес есеге артуы мүмкін.

Қазақстанда теңіз инфрақұрылымының, яғни Ақтау және 
Құрық айлақтарының дамуына байланысты жаңа мүмкіндіктер 
ашылып жатыр. Аталған порттар арқылы Қытайдан, Орталық 
Азия елдерінен Оңтүстік Кавказға, Түркияға, одан әрі Еуропаға 
жөнелтілетін жүк көлемі артып келеді.

Қазір Ауғанстан аумағы арқылы өтетін көлік дәліздерін 
ашу қарастырылып жатыр. Бұл қадам Оңтүстік Азия елдерінің 
әлеуеті мол нарықтарына және Үнді мұхитындағы айлақтарға 
шығуға жол ашады. Бұған осы өңірдегі бүкіл ел мүдделі. Біз 
Орталық Азияның өз ішінде және одан тысқары елдермен 
көлік саласындағы ынтымақтастық ауқымын кеңейту арқылы 
көптеген мақсатқа жете аламыз.

Көлік қатынастарын кешенді түрде жақсарту (әуе 
рейстерінің жиілігін арттыру, жаңа әуе және теміржол 
бағыттарын іске қосу, шекарадағы өткелдерді жаңғырту, 
т.б.), инновациялық технологияларды енгізе отырып, көлік 
инфрақұрылымының қарқынды дамуын қамтамасыз ету, 
транзит мүмкіндіктерін кеңейту және өңірдің транзиттік-
логистикалық әлеуетін тиімді пайдалану мәселелері 
болашақта біздің елдеріміздің транзит-көлік саласындағы 
ықпалдастығының негізгі бағыттарына айналуға тиіс.

Төртінші. Су, энергетика және азық-түлік қауіпсіздігін 
қамтамасыз ететін ортақ ұстанымдарды әзірлеу.

Соңғы жылдары аймақтағы барлық ел су тапшылығын 
көріп отыр. Бұл жағдай ауыл шаруашылығы еңбеккерлерінің 
әлеуметтік-экономикалық жағдайын төмендетіп, халыққа 
едәуір залалын тигізді. Осы ретте Халықаралық Аралды 
құтқару қорының (ХАҚҚ) аса маңызды су-энергетикалық, 
экологиялық және әлеуметтік-экономикалық проблемаларды 
талқылау және шешу жолындағы бірегей өңірлік құрылым 
ретінде айрықша рөл атқаратынын атап өткім келеді.

Су мәселесі өңірдің азық-түлік қауіпсіздігімен тығыз бай-
ланысты. Сондықтан Қазақстан ХАҚҚ-тың қазіргі төрағасы 

ретінде осы қордың аясындағы ынтымақтастықты жан-
дандыруды, сондай-ақ азық-түлік мәселесін де қамти отырып, 
Халықаралық су-энергетика консорциумын бірге құруды 
ұсынды. Біздің еліміз бұл мәселелерді шешу жолындағы 
сындарлы әрі ашық диалогке қашанда қолдау білдіреді.

Қырғызстандағы Қамбар ата 1-ГЭС-інің және 
Тәжікстандағы Рогун ГЭС-інің құрылысы бүкіл өңір үшін 
энергетика саласындағы ғасыр жобасына айналуы мүмкін. Бұл 
нысандарды салу барлық тарапқа жан-жақты ықпал етеді.

Барша адамзатты азық-түлікпен қамтамасыз ету ісіне әлі де 
жалғасып жатқан геосаяси дағдарыстар кесірін тигізіп отыр. 
Орталық Азия елдерінің сыртқы факторларға тәуелділігін 
азайту үшін осы бағытта өзара үйлестірілген шаралар 
қабылдау қажеттігі туындады. Сол үшін Қазақстан Орталық 
Азияда азық-түлік қауіпсіздігін қамтамасыз етудің 2030 жылға 
дейінгі стратегиялық жоспарын жасап, бес ел арасында талдау 
жүргізіп, деректер алмасатын бірыңғай ақпараттық платформа 
қалыптастыруды ұсынды.

Жаһандық климаттың өзгеруінің салдарын азайтатын 
маңызды қадам – «жасыл» экономикаға көшу. Өңір елдерінде 
жаңартылатын энергетиканың өздеріндегі үлкен табиғи 
әлеуетін іске асыруға ұмтылыс бар. Мәселен, Қазақстан 2030 
жылға қарай ЖЭК үлесін 15 пайызға дейін жеткізуді жоспарлап 
отыр. Ал 2060 жылға қарай біз көміртегі бейтараптығына қол 
жеткізуге ниеттіміз.

Жаңартылатын энергия көздерін кеңінен пайдалану пар-
никтік газ шығарындыларын азайту арқылы қоршаған ортаға 
пайдасын тигізіп қана қоймай, энергетикалық қауіпсіз дікті 
арттыруға және жаңа жұмыс орындарын құруға ықпал етеді. 
Білім, ресурс және озық тәжірибелер алмасуды жалғастыру 
осы саладағы ынтымақтастықты нығайта түсуге септігін 
тигізеді.

Бесінші. Орталық Азияның ең маңызды және ең құнды 
ресурсы – білімді жас ұрпақ.

Орталық Азия – әлемдегі халқы ең жас өңірдің бірі. 
Аймақ тұрғындарының орташа жасы – небәрі 28,7. БҰҰ-ның 
болжамына сүйенсек, 2040 жылға қарай азаматтарымыздың 
орташа жасы одан әрі төмендеп, 28,3-ке жетеді. Бұл – 
Солтүстік Америка (41,5), Еуропа (46,8), Қытай (48) сияқты 
басқа өңірлерге қатысты болжамдардан әлдеқайда төмен 
көрсеткіш.

Мұны бес елдің де экономикалық және әлеуметтік дамуына 
кең жол ашатын бірегей бәсекелік артықшылық деуге болады. 
Жастар экономика, технология және мәдениет салаларындағы 
жаңару үдерістерінің қозғаушы күші бола алады. Жаһандық 
бәсекелестік жағдайында табысқа жетудің кілті өскелең 
ұрпақтың қолында.

Осы орайда ғылым-білім саласындағы ынтымақтастықты 
тереңдету, жастар арасындағы байланысты нығайту және жас 
ұрпаққа тың мүмкіндіктер беріп, әлеуетін асыруға бағытталған 
ортақ құрылымдар қалыптастыру – өзекті міндет.

Қазақстан жоғары оқу орындары арасындағы ықпалдас-
тықты дамыту, бір-бірінің аумағында білім ордаларының 
филиалдарын және ортақ факультеттер ашу ісіне барынша 
қолдау білдіреді. Біз көрші елдер жастарының Қазақстанда 
жоғары білім алуға деген ұмтылысын жоғары бағалаймыз 
және олардың өз университеттерімізде оқуына берілетін квота 
санын біршама арттырамыз. Бүгінде Қазақстанның жоғары 
оқу орындарында Орталық Азиядан келген 9 мыңға жуық 
студент білім алып жүр.

Кейінгі жылдары елімізде шетелдің бірқатар жетекші 
университеттің өкілдіктері ашылды. Ғылыми зерттеулерді 
жүзеге асыратын жоғары оқу орындарының саны артып 
келеді. Технологиялық парктер мен инженерлік орталықтар 
ашылып жатыр. Бұл жұмыс Қазақстанды өңірлік білім беру 
хабына айналдыру жөніндегі стратегиялық мақсатымыздың 
аясында жүргізіліп отыр. Біз жоғары білім берудің Орталық 
Азиядағы бірыңғай кеңістігін құру жолында күш-жігерімізді 
біріктіріп, сеніммен алға қадам бастық.

Алтыншы. Бауырлас халықтардың мәдени-гуманитарлық 
байланыстарын үйлестіру негізінде елдеріміздің өркениеттік 
бірегейлігін қалыптастыру маңызды миссияға айналып келеді.

Орталық Азияның заманауи келбетін жасай отырып, біз 
азаматтарымыздың ұлттық және өңірлік бірегейлігіне жаңа 
көзқарасты да қалыптастырамыз. Бізді Орталық Азияға тән 
айрықша болмысымыз біріктіреді. Төл мәдениетіміз бен дәстүр-
леріміз де соның негізінде қалыптасқан. Ортақ тарихи тамыры-
мызды құрметтеу, мәдениетаралық диалог және конфес-
сияаралық келісім Орталық Азия бірегейлігінің өзегі саналады.

Тарихи жадымыз – халықтарымыздың ұлттық сана-
сезімінің мызғымас тұғыры. Біз ата-бабаларымыздың жетістік-
терін және бай мәдениетімізді мақтан тұтамыз. Осы орынды 
мақтаныш қазір барша ұлттардың табысты дамуына, сондай-
ақ олардың болашаққа сеніммен қадам басуына қуатты серпін 
береді. Сондықтан біз ортақ тарихымыздың жарқын беттеріне 
көбірек назар аударуға тиіспіз. Орталық Азияның жалпы 
тарихын түркі, парсы, араб, қытай, Ресей және Батыс Еуропа 
дереккөздеріне сүйеніп жазу маңызды міндет деп санаймын.

Жаһандық бәсекеге қабілетімізді арттыру үшін біз 
бірлігімізді сақтай отырып, ортақ мақсаттарға үздіксіз 
ұмтылуымыз керек. Ұлы Абай «Бірлік – ақылға бірлік» деп 
бекер айтпаған.

Қазір жер жүзінде геосаяси жобалар мен идеологемалар 
дәріптеліп жатыр. Мұндай жағдайда біз өзімізге тән 
қонақжайлық, ынтымақ және өзара қамқорлық сияқты 
қасиеттерімізді, сондай-ақ отбасылық құндылықтарымызды 
және басқа да озық дәстүрлерімізді қамтитын рухани-мәдени 
кодымызды көздің қарашығындай сақтауымыз керек.

 *  *  *
Сөз соңында өңірлік ынтымақтастықтың шынайы ахуал 

ғана емес, өмірлік қажеттілік екенін атап айтқым келеді.
Геосаяси белгісіздік белең алып, әлемдік тәртіптің 

қалыптасқан үлгісі ыдырап тұрған қазіргі жағдайда бұл – 
шын мәнінде, бірден-бір оңтайлы тәсіл. Біздің болашағымыз 
бірлігімізді нығайтуға, өзара сенімді арттыруға және барша 
әлемге ашық болуға байланысты. Осы қағидаттардың 
негізінде ғана біз Орталық Азияның серпінді, инновациялық 
және мәдени бай өңір ретіндегі ренессансын қамтамасыз ете 
аламыз.

Өңірлік бірлік парадигмасын күшейту қазіргі және 
болашақтағы сын-қатерлерге барынша лайықты жауап болады, 
жағымсыз үрдістерді тежеуге қатысты ортақ ұстанымдарды 
әзірлеуге мүмкіндік береді, кез келген сыртқы күшке қарсы 
тұруға қажетті пәрменді шаралардың негізіне айналады. 
Сол үшін Қазақстанның ұсынысы бойынша Аймақтық 
кооперацияны дамыту жөніндегі «Орталық Азия – 2040» 
тұжырымдамасы дайындалды. Онда көпқырлы және бесжақты 
ықпалдастықты одан әрі дамыту бағдарлары айқындалған.

Біз өз тарапымыздан «Табысты Орталық Азия – табысты 
Қазақстан» қағидатын дәйекті түрде ұстанып келеміз және 
өңірдегі стратегиялық әріптестеріміз бен одақтастарымыз 
интеграциялық үдерістерді одан әрі дамытуға қаншалықты 
дайын болса, біз де соншалықты дайын екенімізді мәлімдейміз.

«Egemen Qazaqstan», 08.08.2024 жыл

Орталық азия ренессансы:
орнықты даму және өркендеу жолы

Басы 1-бетте

АҚмЕшіТ АпТАлығы

– Айналаға пайдаңыз тиіп жатқанына 
қуанасыз ғой?..

– Әрине, бұл өмірдің ең үлкен бақыты да 
сол: қоғамға қажет екеніңді сезіну. Өз ісіңді 
ерекше сүйіспеншілікпен атқарып, соның 
жемісін өзің ғана емес, халқың көріп жатқанда, 
қалай қуанбайсың. Ол – жалғыз менің ғана 
емес, ұжымның, осындай мықты маман, 
тәрбиелі адам етіп өсірген ата-анамыздың 
қуанышы. Біз қанша жасқа келсек те, ата-
анамыздың, мына байтақ Отанымыздың кіп-
кішкентай перзентіміз. Олардың алдындағы 

перзенттік парыз әрқашан ойда тұру керек, 
көкейде сайрауы керек.

– Құрылыс саласындағы маман тап-
шылығы мен материалдық техникалық 
база туралы не айтасыз? Жаңа технологияға 
төселдік пе?

– Тарихы тереңде жатқан компаниямыз-
да 150-ге жуық жұмысшы-қызметкерлер 
тұрақты жұмыспен қамтылған. Мекеме өз 
иелігінде құрылысқа қажетті құралдармен, 
механизмдермен, көліктермен толық жаб-
дықталған. Қайырымдылық ретінде де көп-
теген қоғамдық іс-шараға белсенді ара ласып 
келеді.

– Туған елдің дамуына «Мен – елімді 
сүйемін» деп айқайлап емес, іспен атсалыс 
деп жатамыз ғой. Ақиқатында, мына 
қоғамдағы барлық адам сол елдің дамуына 
өз саласы, өз мамандығы бойынша еңбек-
тене алады ғой?..

– Сөзіңізге толық қосыламын. Бір мысал 
айта кетейін. Өңірде қазіргі таңда оқушы 
санының артуына байланысты бірнеше 
білім ошағы қосымша құрылысты қажет 

етеді. Оның шешілуіне құрылысшы ретінде 
атсалысып жатсақ, ол келешек ұрпақтың 
алдындағы үлкен міндетіміз емес пе?! Елдің 
болашақ тұтқа сын ұстайтын оқушылардың 
сапалы білім алуы на бар лық жағдайды 
жасауымыз керек. Біз де өз тарапымыздан 
осы іске білек сыбана кірістік. Облыс 
орталығында жаңа мектеп салуға ыңғайлы 
жер тапшы. Жаңадан ашылған жерге 
салынған мектепке қатынау қиын. Әсіресе 
қыстың күндері ата-аналар балаларына 
алаңдайды. Сондықтан үш ауысымдық 

мектептер ауласына қосымша ғимарат салу 
барлық жағынан да тиімді болғандықтан, 
мамандар осы шешімге тоқталды. Осындай 
мектептің бірі – Сәкен Сейфуллин атындағы 
№4 ақпараттық технология мектеп-лицейі. 
Қазіргі таңда аталған мектеп жанынан 
жалпы ауданы 2669,14 шаршы метр болатын 
С.Сейфуллин атындағы №4 мектептің 
апаттық жағдайдағы спорт залы мен 
шеберханасын бұзып, мектепке жапсаржай 
салуды қолға алдық. Қазіргі таңда оқу 
корпусы мен 100 орындық асханасындағы 
құрылыс жұмысы аяқталып қалды. Біз қыр-
күйек айында қолданысқа береміз деп жос-
парлап отырмыз. Жаңа ғимараттарда оқу 
кабинеттері, шығармашылық бөлмелер та-
лапқа сай жабдықталған. Оқушыларға ың-
ғайлы болу үшін оқу құралдарын сақтауға, 
шығармашылық дамуы мен демалуына бар-
лық жағдай қарастырылған. Бейнебақылау, 
дыбыстық хабарлау және басқа да қауіпсіз-
дік жабдықтары орнатылған. Мектеп жа-
нын дағы қосымша ғимарат құрылысы да 
осын дай мақсатта қолға алынды.

– Әрине, мұның мемлекет қазынасынан 
жасалып жатқан жұмыс екенін білеміз...

– Мәселе онда емес. Әркім өз жұмысы 
арқылы Отанына пайдасын тигізе алады. 
Біздің әрбір жұмысымыздың артында 
елдің игілігі жатыр. Міне, мен осы нәрсені 
жеткізгім келді. Ал өз тарапымыздан 
ат қа рылып жатқан шаруа да аз емес. 
«Интегрострой» компаниясының демеу-
шілік есебінен Сәкен Сейфуллин 
атындағы №4 ақпараттық технология 
мектеп-лицейінің ескі ғимаратының 
қасбеттерін линеарлық панельмен 
қаптау жұмыстары жүзеге асырылды. 
Біз ұлттың келешегін ойлап, елдің 
мүддесі жолында еңбек ететін 
ұрпақты тәрбиелеу үшін көп нәрсенің 
мектептен бастау алатынын түсінеміз 
және соған сай әрекет етеміз.

– Бақдәулет Құлбекұлы, 
Қазақстанның «Құрметті құры-
лысшысыз», Қызылорда қала-
сының «Құрметті азаматысыз», 
құрмет төріндегі құрылысшы 
екеніңізді білеміз. Бұл атақ 
жайдан-жай берілмеген бо-
лар...

– Атақты философ Пифагор 
«Бақытты қуып қара тер болма, 
оны өзіңнің ісің мен ішіңнен 
ізде» деген екен. Мен өз ісімді 
сүйдім, содан нәтиже шығаруға 
тырыстым. Ал мұның бәрі 
жалғыз өзімнің қолымнан 
келмейтін жетістік. Ұжым 
жұдырықтай жұмылғанда 
ғана биіктегі жетістікке қол 
жеткізеді. Бұл – халықтың, 
елдің бағасы. Біздің 
ұжым ға деген құрметтің 
жемісі деп санаймын. 
Қазақта «Жалғыздың 
үні, жаяудың шаңы 
шықпайды» де ген 
керемет бір сөз бар. 
Сондықтан марапаттың 
әрбірінің артында 
маған тілеу лес жан-
дардың сенімі мен 
ықыласы тұр. 

– Сұхба ты ңыз ға 
рахмет!

Әңгімелескен 
Дәулет 

ҚЫРДАН

Осыдан 20 жыл бұрын жұмысын бастаған «Асар-
Холдинг» серіктестігі бұл күнде стилі ешкімге ұқсамайтын 
жаңа бағыттағы заманауи тұрғын үй кешендерімен 
ерекшеленеді. Құрылысшылар мерекесі қарсаңында біз 
аталған компанияның Бегім ана көшесінде салып жатқан 
көпқабатты тұрғын үй нысанына барып, құрылысшылармен 
сөйлесіп қайтқан едік...

Мұнда 30 пәтерлік екі көпқабатты үй бой көтерген. Локо-
мотив стадионындағы футбол ойындары үйдің терезесі-
нен алақандағыдай көрінеді. Кереметі сол: жоспары да көп 
үйге ұқсамайды. Кең сарайдай зәулім үй. Қонақ бөлмесі ат 
шаптырым. 

– Бұл үйді біз өткен жылы наурыз айында бастадық. 
Іргетасынан бастап, барлық талапты сақтап, әрбір жұмысты 
өз маманы реттеуде. Қазірге дейін 60 құрылысшы еңбек 
етті. Қазір әрлеу жұмыстары жүруде. Сондықтан 20 шақты 
құрылысшы тер төгуде. Бұйыртса, қазан-қараша айында 
пайдалануға беріледі деп отырмыз. Мұндағы пәтерлердің 
көпшілігінің иесі дайын, –  дейді прораб Бекбол Бисекенов.

Ағаш ұстасы Әбіш Тәжібаев осы мекеме ашылғалы бері 
жұмыс істейді. Ол – Жалағаш ауданының тұрғыны. Құрылыс 
қарқын алғанда жұмыстың басынан табылатын қат маман 
ізінен шәкірт те тәрбиелеп жүр. Мекемеге алғыстан басқа 
айтары жоқ.

– Осында жұмыс істеп жүргеніме 20 жыл болды. 
Жағдайыңды жасап, қысылғанда қолдау көрсетіп, қолты-
ғыңнан демеп жатса, алғыс айтпағанда қайтесің?! Бізге 
қызметтік үйге дейін беріп қойды. Өмірде түрлі жағдай 
кезігеді ғой, қиындыққа тап болған қызметкерге қолдау 
көрсетіп, қамқорлығын жасайды. Қазір қолына балға ұстап, 
шеге қаға алмайтын жастар бар. Оларды ағаш ұстасы ретінде 
еңбекке баулып, осы кәсіптің қыр-сырын үйретуді азаматтық 
борышым санаймын. Жасым алпыстан асты, біраз шәкірт 
тәрбиеледім, – дейді Ә.Тәжібаев.

Қазір технология едәуір алға жылжыды. Тіпті шатырдағы 
пенабетонның өзін құрылғы құяды. Адамдар тек басқарады. 
Әрине, қол күшін қажет ететін тұстары да бар. Осындай 
жұмыстың басы-қасында жүрген Абзал Алиасқаров техно-
логияның дамығаны адам күшін де аз қажет етіп, уақытты 
үнемдеуге де көп сеп екенін айтады. 

– Біз ең жоғары қабаттың жабындысына пенабетон құйдық. 
Ол әрі жылы, әрі жеңіл болады. Міне, жерде тұрып, құрамын 

реттейміз. Мына компрессор арқылы бесінші қабаттың үстіне 
дейін апарып жатыр. Жоғарыда екі жұмысшы қай жерге 
құятынын бағыттайды. Ал біз осы жерде тұрып, қажетін 
саламыз. Үйдің құйылмалы еденін де, баспалдақтарын да – 
барлығын осы технология арқылы жүзеге асырып, реттеп 
жатырмыз. Бір күнде 250-300 шаршы метр жерге бетон төсеуге 
мүмкіндік бар. Жаңа технологияны игеруде құрылысшылар 
да қалыс қалып жатқан жоқ. Біз қаласақ та, қаламасақ та бұл 
технологиялар өндіріске енеді. Мәселен, егер де бұл құрал 
болмаса, мына жердегі сұйық бетонды жоғарыға апару үшін 
қасымызда бірыңғай кран тұруы керек еді. Жұмысшылар саны 
да көп болар еді. Онсыз да маман тапшы ғой. Барлық мәселе 
тиімді шешіліп жатыр, – дейді А.Алиасқаров.

Айтпақшы, сылақ жұмыстары да біз барамын дегенше 
бітіп, мамандар кетіп қалған екен. Бірақ олардың да 
бұрынғыдай қол күшімен көп жүрмегенін айтқан прораб 
бізге сылақ сылайтын құрылғыны да көрсетті. Иә, кәдімгідей 
жаңа технология. 

– Екі күнде бір қабатты толық бітіріп кетті. Бұрын 
айлап жүретін жұмыс болатын. Қазір, міне, жылдамдыққа 
жақсы әсер етіп тұр. Алдағы уақытта мұнан да бөлек тың 
жаңалықтар болатынына сенеміз. Қазір таңдануға болмайды. 
Өйткені адамның бар шаруасын робот жасап жатқан кезеңде 
бір тетік арқылы жұмыс істеу ақылға қонатын іс тәрізді. Ал 
біз кез келген жаңа технологияны қолданбас бұрын ең әуелі 
жұмыс сапасына әсерін қараймыз. Өйткені біз үшін сападан 
маңызды нәрсе жоқ. Мына салып жатқан әрбір ғимарат үшін, 
онда тұратын адамдардың қауіпсіздігі үшін жауаптымыз. 

Сондықтан құрылысшы маманының мойнындағы жүк те 
ауыр, – дейді Б.Бисекенов.

Осыдан біраз уақыт бұрын мекеменің құрылтайшысы 
Қожахмет Баймахановпен сұхбаттасқанда көп нәрсеге 
қаныққан едік. Сонда білікті құрылысшы: «Қазір құрылыста 
маман тапшы. Біз кейде өзіміз дайындап, тәрбиелеп аламыз. 
Сәл ынта болса, болғаны. Әрі қарай талай жылдан бері тер 
төгіп жүрген қызметкерлеріміз қалыпқа салып алады» деген 
болатын. Құрылыс басында осы сөздің шынайы іс жүзінде 
орындалып жатқанын көрдік. Мұндағы жігіттердің арасында 
бірі – ұстаз, енді бірі – шәкірт.

Бұл үйлердің ерекшелігі де сонда, көлікке арналған гараж 
ретінде салынған бөлігі бар. Бірақ ол ендігі жолы қойма ретінде 
пайдаланылмақ. Ал үйдің ауласы өз алдына бөлек қоршалып, 
балаларға арналған алаңқай да салынбақ. 

Дәулет ҚЫРДАН,
Суретке түсірген Нұрболат НҰРЖАУБАЙ

ЖАҢА ЗАмАНғА САЙ ТҰРғыН ҮЙ
«Асар-Холдинг» тұрғындарға қуаныш сыйлайды

Бақдәулет ЫсқАқов, «Интегрострой» ЖШс директоры:

ҚҰРЫЛЫСШЫЛАР 
ҚҰРМЕТКЕ ЛАЙЫҚ

Құрылысшылар күні – бұл жай 
ғана кәсіби мереке емес, озық сәулеттік 
үлгілерді өмірге әкелетін, қаланың 
келбетін жасап, зәулім үйлер салып 
жүрген қасиетті мамандық иелерін 
құрметтейтін күн. Сенім мен сапаның 
кепілі аталып кеткен «Техоснастка-
Ремсервис» ЖШС бас инженердің 
орны ерекше. Құрылыс саласының қыр-
сырына қаныққан Юрий Борисович Нам 
жауапкершілігі мол қызметте өз біліктілігі 
арқасында қаламыздағы құрылыс қарқынына 
өз үлесін қосып келеді. Бүгінде «Техоснастка-
Ремсервис» ЖШС құрылыс компаниясының 
құрылтайшысы әрі бас инженері Юрий 
Борисович есімі елге танымал. Ол 2016 жылы 
Ұлттық экономика министрлігі «Құрметті 
құрылысшы» төсбелгісімен, ҚР Тәуелсіздігіне 
25 жыл мерекелік медалімен марапатталды. 20 
жылдан астам уақыт бойы құрылыста еңбек етіп 
келе жатқан Юрий Нам қаламызда халық игілігіне 
қызмет ететін көптеген құрылыс нысанында өз 
қолтаңбасын қалдырды.

– Аймағымызда бір мезетте 500 адам 
қабылдайтын №3 қалалық емхана, Тұңғыш 
Президент саябағы, «Сыр ана» монументі, 
Рәміздер алаңын біздің компания, яғни 
«Техоснастка-Ремсервис» ЖШС салды. Мұнан 
бөлек, балаларға сапалы білім беру үшін 
аймағымыздың бірнеше ауданда мектеп салдық. 
Атап айтсам, Қазалы ауданындағы 600 орындық 
№204 мектеп, Тасбөгет кентіндегі 300 орындық 
№172 мектеп бой көтерді. СПМК-70 аумағында 60 
пәтерлі 3 тұрғын үй, Арай шағын ауданындағы 50 
пәтерлік 7 тұрғын үй, қаламыздың сол жағалауындағы 
50 пәтерлі 5 үйді салдық. Бір сөзбен айтқанда, 
қаланың жаңарып, жасаруына қосқан үлесіміз өте көп, 
ескерткіштерді жаңғырту, жаяу жүргіншілер жолдарын 
абаттандыру, аспалы көпірлер, аялдама және көшелерді 
жарықтандыру жұмысына үлес қостық, – дейді бас 
инженер Юрий Нам.

Бас инженердің айтуын-
ша, компания қаламыздың 
маңызды көшелері – Сұлтан Бейбарыс, Н.Назарбаев және 
Тәуелсіздік даңғылына абаттандыру жұмыстарын жүргізген. 
Барлық жұмыс уақытында, талаптар мен ережелерді сақтай 
отырып жасалады. Қауіпсіздік пен сапаға кепілдік беру 
үшін құрылыстың әр кезеңінде сараптама мен зертханалық 
зерттеулер жүйелі жүргізіледі. 

– Биыл компания қала мыздың сол жағалауында 
орналасқан заманауи үлгідегі Автовокзал, Орталық алаңды 
абаттандыру және су бұр қақтарын іске қосу жұмыстарын 
жүргізді. Тереңөзек кентіндегі «Руханият» орталығы және 
Жаппасбай Батыр шағын ауданындағы №70 «Ф» 4 корпусты 
150 пәтерлі тұрғын үйлерді атап айтамын. Қазіргі уақытта 
Арал ауданы, Сексеуіл кентінде 300 орындық жайлы 
мектеп құрылысы жүріп жатыр. Аталған жұмыстардың 
бәрінде бас мердігер ретінде жұмыс істеудеміз, – дейді 
Юрий Борисович.

«Техоснастка-Ремсервис» ЖШС құрылыс компаниясы 
бас инженері компанияның жетістігі ұйымшыл ұжымдық 
жұмыстың, озық жетістіктерге ұмтылудың және иннова-
циялық технологияларды қолданудың нәтижесі екенін атап 
өтті. 

– Жасанды интеллект, модельдеу, VR және AR техно-
логияны пайдалану компанияға уақыт үнемдеуге, сонымен 
қатар сапаны жақсартуға, әрбір нысанның беріктігі мен 
сенімділігін қамтамасыз етуге мүмкіндік береді. Алдағы 
уақытта да аймағымыздың құрылыс саласында еңбек етіп, 
халқымыздың жарқын болашағы үшін аянбай еңбек ете 
береміз, – дейді бас инженер. 

Маман стандарттар мен нормалардың сақталуын 
қадағалап қана қоймай, сызбалар мен жоспарларға жан 
бітіріп, қаланы сәулеттендіре түсті. Құрылыс саласында 
бас инженер болу – терең білімді ғана емес, осы салаға 
шын ниетпен берілуді талап ететін өнер. Ең бірінші сапаны 
ойлайтын компания салған әр құрылыс нысаны мақтауға 
тұрарлықтай. Сапалы құрылыс символына айналған 
«Техоснастка-Ремсервис» ЖШС құрылыс компаниясы 
әрдайым абырой биігінен көрініп келеді.

София ХАЙРУЛЛАҚЫЗЫ

АҚмЕшіТ АпТАлығы

Айта кетейік, биыл жылумен қамту нысандарына облыс әкімінің 
қолдауымен 11,7 млрд теңге бөлініп, 9 жоба бойынша қайта 
жаңғырту жұмыстары жүруде. Сондай-ақ  жылу желілері бойынша 
гидравликалық және температуралық  сынақтар  жүргізіліп, жылу 
құбырларына да жөндеу жүргізілуде. 

– Жылу беру маусымына дайындықты ерте бастауымыз қажет. 
Мәселен, өткен жылы сол жағалауда жылуға байланысты үлкен 
мәселе туды. Яғни жылу беру маусымында бу қазандықтарының күші 
жетпеген еді, бүгінде қосымша көпқабатты үйлер мен нысандардың 
салынуына байланысты биыл да мәселе болуы мүмкін. Сол себепті 
мәселені жедел қарап, тиісті тапсырмалар берудеміз. «Қыстың қамын 
жазда ойла» деген бар, қазір басталмаған жұмыс жылу беру маусымы 
қарсаңында тұрғындарды толғандырмауы тиіс. Барлық жұмыс 
сапалы әрі уақытылы аяқталуы қажет. Жылдағы кемшіліктердің 
қайталанбауын жауапты сала басшыларына қатаң тапсырамын. Бұған 
барлық резервті жұмылдырыңыздар, – деді қала әкімі.

Мұнан соң салық базасын ұлғайту мәселесін талқылады. Бұл 
туралы мемлекеттік кірістер басқармасының басшысы Фердоуси 
Қожабергенов баяндады.

– Салық базасын арттыруда да ауқымды жұмыстар атқарылуда. 
Бүгінгі таңда жергілікті бюджетке 39,1 млн теңге салық түскен. 
Жоспар бойынша жыл соңына дейін шамамен 196,3 млн теңге түсім 
жасалмақ. Сонымен қатар көрші өңірлерден Қызылорда қаласына 27  
кәсіпкер ретінде тіркелген. Олардың бюджетке төлеген салығы 6,7 
млн теңгені құрайды. Жыл соңына дейін 17,5 млн теңге көлемінде 
түсім күтілуде. Ал салық төлеуден жалтарғандар 69,5 %-ды құрайды. 
Себебі олардың басым көпшілігі өзге қалаларға ауысқан. Мәселен, 
өткен жылы тіркелген 90 заңды тұлға, биыл өзге өңірге ауысқан. 
Олардың ішінде құрылыс саласы өкілдері болса, биыл  тіркеліп, 
өзге өңірге ауысқан 115 заңды тұлғаның ішінде 106-сы құрылыс 
компаниясы екені анықталған, – деді Фердоуси Қожабергенов.

Сондай-ақ  облыс орталығында салық органына кәсіпкер ретінде 
тіркелмей, заңсыз кәсіпкерлікпен айналысып жүрген жеке тұлғалар 
анықталуда. Қазіргі таңда  оларға түсіндірме жұмыстары жүргізіліп, 
есепке алынғандығын жеткізді.

– Қаладағы ірі мұнай компанияларына қызмет көрсетуші 
кәсіпкерлердің басым бөлігі өзге өңірлерде тіркелген. Оларды 
жергілікті бюджетке салық төлеуші ретінде тіркету үшін тиісті 
жұмыстарды жүргізу қажет, – деді қала әкімі.

Қала әкімі  өзге де  мәселелерді  талқылап, жауапты сала 
басшыларына бірқатар тапсырма берді.

Нәзира МҰҚАТАЕВА

Париждегі байрақты бәсеке жалғасуда. Соңғы апталарда 
Қазақстан қоржынына бірнеше медаль қосылды. Грек-рим 
күресі мен бокс түрінен спортшыларымыз жемісті нәтиже 
көрсетіп, жүлдегер қатарынан көрінді.

Күрес түрлерінен Елдос бастаған жеңісті жолды Демеу 
Жадыраев жалғады. Қазақтың грек-рим күресінің палуаны 
Олимпиада ойындарында күміс медаль иегері атанды. 77 
келіге дейінгі салмақ дәрежесінде финалда ол жапондық 
Нао Кусакомен жекпе-жекке шығып, 2:5 есебімен ұтылды. 
Финалға дейін Жадыраев колумбиялық Хаир Куэроны  
айқын басымдықпен жеңсе, одан кейін екі дүркін әлем 
чемпионы, қырғызстандық Ақжол Махмудовты ұтып, ал 
жартылай финалда әзірбайжандық Санан Сүлеймановтан 
басым түскен болатын. Жадыраевтың қарсыласы Нао 
Кусака бұған дейін өткен жылғы әлем чемпионатының 
қола жүлдегері және биыл Азия чемпионы атанған. 
Финалда жеңіске жету оны Олимпиада чемпионы етті.

34 жастағы Демеудің саладағы жетістігі мол. Ол Әлем 
және Азия чемпионаттарында медаль алды, Олимпиада 
финалында белдесті. Үш рет Париждегі байрақты доданың 
күміс жүлдесін еншілеген балуан. Алғашқы үлкен жүл -
десін 2015 жылы жеңіп алып, Азия чемпионатының 66 
келідегі қола жүлдегері атанған. Сол 2015 жылы АҚШ-
тағы Дэйв Шульц халықаралық мемориалына қатысып, 
алтын жүлдеге қол жеткізді.

Ал 2017 жылы қазақстандық балуан әлем чемпиона-
тының финалына жетті. 71 келіде сынға түскен отанда-
сымыз финалда германиялық Франк Штеблерге жол беріп, 
күміс жүлде еншіледі. Бұл қазақстандық балуанның әлем 
чемпионатындағы жалғыз жетістігі болып тұр. Жалпы, 
Жадыраев әлем чемпионатына бес рет қатысты.

Одан кейін үш рет Азия чемпионатынан медальмен 
оралды. 2018 жылы Бішкекте финалда қырғызстандық 
Ақжол Махмудовқа есе жіберіп, күміс алды. 2019 жылы 
қытайлық Сианьде және 2021 жылы Алматыда Азия 
біріншілігінің қола медалін еншіледі.

Демеу Жадыраев Олимпиада ойындарына екі рет 
қатысты. Алғаш рет 2020 жылғы Токио Олимпиадасында 
бақ сынаған, бірақ 77 келіге дейінгі салмақтың 1/8 
финалында жапон балуаны Шохей Ябикуға жол берген. 
Екінші рет қазақстандық балуан Париж Олимпиадасында 
өнер көрсетті. 1/8 финалда колумбиялық Хаир Алексис 
Куэро Муньосты сенімді жеңді. Ал ширек финалда 
сенсация жасап, екі дүркін әлем чемпионы қырғызстандық 
Ақжол Махмудовтан айласын асырды. Жартылай финалда 
Демеу әлемнің екі дүркін вице-чемпионы әзербайжандық 
Санан Сулеймановтен басым түсті. Осылайша, Жадыраев 
финалға жолдама алған. Бірақ алтын медаль сарапқа 
салынған белдесуде қазақстандық балуан жапониялық 
Нао Кусакадан жеңіліп қалды.

Тартысты додадан кейін грек-рим күресінен ұлттық 
құраманың бас бапкері Юрий Мельниченко спортшының 
финалдық кездесуі туралы пікір білдірді. Ол жерлесіміздің 
барын салғанын айтып, кеткен қателіктерді жеткізді.

«Жақсы күресті, бірақ ептілік жетіспеді. Бір сәтте 
тепе-теңдікті жоғалтып алды. Жапон балуаны осы 
сәтті пайдасына асырды. Өте өкінішті. Барынша 
талпынды. Алайда Демеу финалға дейін жетіп, 
күміс жүлде иеленді. Бұл – үлкен жетістік. Бізді 
қолдаған жандардың бәріне алғыс айтамын», – 
деді Юрий Мельниченко

Байрақты бәсекеде бокстан жүлдегерлер 
де шықты. Олар – Нұрбек Оралбай, Назым 
Қызайбай.

Бокстан 80 келіге дейінгі салмақта бақ 
сынаған қазақ боксшысы Нұрбек Оралбай Париж 
Олимпиадасының күміс жүлдегері атанды. Ол 
финалдық кезеңде украиналық Александр 
Хижняктан жеңіліп, күміс медальді 
еншіледі. Қос мықтының тартысын 
күні бұрын болжаған жанкүйерлер 
сайыстың оңайға соқпайтынын 
білді.

Бірінші раундты украин 
боксшысы әдеттегідей ашық 
шабуылмен бастады. Сериялық 
соққылардан сәтті қорғанған 
Нұрбек қарымта шабуылды 
ұмытпай, қорғаныста жүріп 
дәл соққыларын тигізе 
алды. Дегенмен бұл раунд 
3:2 есебімен Хижняктың 
пайдасына аяқталды. 
Екін ші раундта Нұрбек 
Оралбай жиі шабуылдап, 
қорғаныста жүріп те 
соққыларын тигізе 
біл ді. Хижняк болса 
жұдырықтасу мәнерін 
өзгертпестен, ашық 
шабуылдауын тоқ-
тат қан жоқ. Төре-
шілер жеңісті бұл 
жолы 3:2 есебі-

мен қазақ боксшысына берді. Ал шешуші үшінші 
раунд боксшылар ашық төбелеске барды десек артық 
айтпағанымыз. Қос боксшы үздіксіз соққылармен 
алмасып, тіпті Нұрбектің мұрны қанап кетті. Дегенмен 
дәрігер оған жекпе-жекті жалғастыруға рұқсат беріп, 
боксшылар раунд соңына дейін жұдырықтасып шықты. 
Нәтижесінде төрешілер жеңісті 3:2 есебімен Александр 
Хижнякқа берді.

Кейін сала мамандары мен сарапшылар батырымызды 
қолдап пікір білдірсе, спортқа жауапты мамандар қолдау 
көрсетті. Мысалы, Туризм және спорт министрі Ермек 
Маржықпаев спортшы туралы толымды ой айтты.

«Білекті де жүректі былғары қолғап шебері Нұрбек 
Оралбайды күміс жүлдемен шын жүректен құт-
тықтаймын! Париж шаршы алаңында жер-
лестеріміз аса сәтті өнер 
көрсете алмаса да, Қазақстан 
бәрібір бокс әлеміндегі 
орны бөлек құрамалардың 
бірі болып қала береді. 
Бұлай деп айтуыма жер-
лестеріміздің бірде-бір 
Олимпия ойындарынан 
жүл  десіз қайтпағаны дәлел 
бола алады. Париждегі дү-
бірлі додада былғары қол-
ғап шеберлері дәстүрден 
жаңылмай, ел қоржынына жүлде 
салды. Чемпионды тәрбиелеген жеке 
бапкері Асқар Еркебаевқа, бас жат-
тықтырушы Мырзағали Айтжановқа, 

жалпы бапкерлік құрамға алғысым-
ды білдіремін. Барша отандасымыз-
ды Олимпиаданың күміс жүлдесімен 
құттықтаймын! – деп құттықтады 
Туризм және спорт министрі Ермек 
Маржықпаев.

Сондай-ақ Париж олимпиада-
сында бокстан әйелдер 

арасында 50 келі 
салмақта 

қазақстандық 
Назым 

Қызайбай 
қола медаль 

иеленді. 

Бокс құрамасы сәтсіздікке 
ұшырап, қазақстандық бокс-
шылардың көбі жүлдесіз 
қалған тұста Қызайбай алтын 

ала алмағанына қапаланды. 
6 тамыз күні Парижде 

Назым Қызайбай жартылай 
финалда Қытай боксшысы Ю 

Вумен шаршы алаңға шығып, 
есе жіберді. Бес төрешінің 

төртеуі 2023 жылы әлем 
чемпионы және Азия 

ойындарының 
чемпионы 

б о л ғ а н 
қ ы т а й 

боксшысы жеңді деп шешті. Бапкерлер де, боксшының өзі 
де төрешілер шешіміне қатысты сын айтқан жоқ.

Назымның өзі «Қытай қызы алдап кетті» деп, қарсы-
ласының рингтегі әккілігін бағалады.

Бокста жартылай финалда жеңген боксшыға бірден 
қола медаль беріледі. Демек, 30 жастағы Қызайбай – 
Париж олимпиадасының қола жүлдегері. Бірақ Назым 
қола жүлдеге көңілі толмай, журналистерге сұхбат беріп 
тұрып жылап жіберді.

– Шүкір етемін не болса да, бірақ алтын алып, бокстан 
әйелдер арасында қазақтан шыққан тұңғыш олимпиада 
чемпионы болғым келген. Абиба екеуміз олимпиадаға 
келгенде «бізге чемпион болу нәсіп етсін» деп айтқан едік. 
Мен жартылай финалға шығып қола медаль алған соң көп 
адам «алтын жүлде күтеміз» деп жазып кетті. Сол да ауыр 
келді ме, білмеймін... Содан қатты жеңгім келіп, жекпе-
жек ойдағыдай болмай қалды. Париждегі бұған дейінгі 
кездесулерде мұндай қысым болмаған еді, – деді боксшы.

Назым Қызайбай 2014 және 2016 жылы әлем чемпионы 
атанған. Бірақ ол олимпиадаға жолдама алу мүмкіндігін 
бірнеше рет пайдалана алмаған еді. Париждегі ойындар – 
оның алғашқы олимпиадасы

Бәріне белгілі, бокстан ұлттық құраманың қоржы-
нында «алтын» жоқ. Жанкүйерлердің наразылығын 
ескеріп, Бокстан Қазақстан құрамасының бас бапкері 
Мырзағали Айтжанов БАҚ өкілдеріне шағын сұхбат 
берген болатын. Онда сын-пікірлерге жауап беріп, 
жеңіліс себебін тілге тиек етті. 

«Бұл Олимпиадада біз күтпеген сенсациялар көп 
болды. Әлемнің бес дүркін, Олимпиаданың екі дүркін 
чемпиондары да жүлдеге  іліге алмай қалды. Париждегі 
ойындарда бізге алтын бұйырмады. Бірақ жігіттерге 
еш реніш жоқ. Көпшілік сынағандай шаршамады, 
барын салды. Ешкім де жеңісті қолдан бермеді.  Бұл 
Олимпиада бәрімізге сабақ болатыны анық. Осымен 
екінші Олимпиадада алтынсыз қалып отырмыз. Бірақ 
мен қазақ боксының жеңісті дәстүрге қайта  оралып, 
аяққа нық тұрарына сенемін.  Финалға келер болсақ, 
иә, Александр Хижняк толассыз шабуыл жасады. 
Бірақ оның соққыларының соңы ғана тиді Нұрбекке. 

Ал дәл әрі  таза соққыларды біздің жігіт тигізді. 
Оны қайталаудан да көрген шығарсыздар», – деді 

Мырзағали Айтжанов. 
Берен ШАҒЫРОВ

Жылу беру маусымына 
дайындық қалай?

Басы 1-бетте

Күміс пен қола – 
қоржында

Биыл халықаралық 
жастар күні – 

«Жастармен бірге» 
онкүндігі форматында 

аталып өтуде. 

Мерекеге орай, 3-12 тамыз 
ара лығында аймағымызда бір-
қатар іс-шара жоспарланған. 
Онкүндік аясында жастар мере-
кесінің бі рінші күні «Таза 
Қазақстан» та қырыбында бас-
талды. Облыстық жастар ре-
сурс тық орталығының ұйым-
дастыруымен экологиялық 
мә дениетті дамыту, жастардың 
аза маттық жауапкершілігін арт-
тыру мақсатында саябақ ау-
мақтарын, өзендер мен көлдердің 
жағалауларын, тарихи-мәдени 
мұра объектілерінің аумақтарын 
тазарту және «Жасыл ел» 
жастар еңбек жасақтарының 
қатысуымен «Jasyl Marafon24» 
эко-турнирі ұйымдастырылды. 
100-ге жуық жас топтарға бөлініп, 
3 түрлі бағытта жұмыс істеді. 
Жастар ұйымдары, еріктілер, 
«Жастар рухы» Жастар қанаты 
ұйымының мүшелері, «Жасыл 
ел» еңбек жасағының сарбаздары 
мен жастар орталықтарының 
қызметкерлерінен құрылған 
топ тар Жастар орталығы ғима-

ратының айналасында, орталық 
ста диондағы Ғани Мұратбаев 
ескерткіші мен Street Workout 
алаңында тазалық жұмыстарын 
жүргізді. 

Мерекелік шаралар легі 4 
тамыз күні қала және аудан орта-
лықтарындағы ЛЭД экран дарда 
қазақстандық көркем фильм-
дерді көрсетумен жал ғасты. 
Мерекелік аптаның «Денсаулық 
– зор байлық» та қырыбымен 
жалғасқан үшінші күні «Донор 
бол!» ерікті түрде қан тапсыру 
акциясымен бас талды. Облыстық 
қан тапсыру орталығына 30-ға 
жуық жас жиналып, ерікті түрде 
донор болды. Сондай-ақ қалалық 
ем ханаларда скринигтер, ма-
мандар кеңесі, қалалық мәдени-
демалыс сая бағында «Жастар 
денсау лық орталығының» көш-
пелі фор маттағы ашық есік 
күні өткізілді. «Ғылым таппай 
мақтанба» атты атаулы күні 
білім құн дылықтарын, зияткер-
лік қабі летті дамытуға басымдық 
бе рілді. Жастар орталығында 
квиз және интеллектуалды сайыс 
форматында заманауи ойын-
дар мен №19 қалалық кітап-
ханасында «Кітап сыйла», «Түнгі 
кітапхана» акциялары өтті.

– 7 тамыз күні «Мейірімділік 
мекені» атаумен өтті. «Игі істер 
марафоны» аясында жастар көп-
балалы отбасыға көмек көрсетіп, 
кәсіптік және әлеуметтік жәр-
меңке өткіздік. Сонымен қа-
тар, TEDх форматтағы бей-
ресми кездесулер, поэзия 
кеші, бейнеқұттықтаулар мен 
челлендж дер ұйымдастырылды, 
– дейді облыстық жастар ре-
сурстық орталығының  дирек-
торы Әліби Басаров.

София 
ТЕМІРБОЛАТ

